
Mae’r adnodd hwn wedi’i fwriadu 
ar gyfer cam cynnydd 4 ond gellid 
ei addasu i’w ddefnyddio mewn 
camau cynnydd eraill. Mae’r adnodd yn cyfrannu at 
ddilyniant drwy ganolbwyntio’r dysgu ar y disgrifiadau 
dysgu canlynol: 

DISGRIFIADAU DYSGU
Y DYNIAETHAU Rwy’n gallu defnyddio fy ngwybodaeth a’m 
dealltwriaeth i ddadansoddi ac esbonio’r modd y mae gwahanol 
gymunedau a chymdeithasau wedi newid dros gyfnod o amser  
yn fy ardal i, yng Nghymru, yn ogystal ag yn y byd ehangach. 

Rwy’n gallu dadansoddi ac esbonio sut mae hunaniaeth yn  
cael ei ffurfio. 

Rwy’n gallu esbonio’r cysylltiadau rhwng cymdeithasau 
amrywiol. 

Rwy’n gallu esbonio a chymharu sut mae cymunedau wedi 
cael eu siapio gan y gorffennol, ac rwy’n gallu esbonio sut 
mae ystod o ffactorau yn cyfrannu at hyn.

CAM CYNNYDD  4

CYSYNIADAU CRAIDD

Nod yr adnodd hwn yw annog dysgwyr i ddeall sut mae’r 
ffordd y mae pobl yn byw wedi newid dros amser. Gall  
deall sut yr effeithiodd goresgyniad y 
Rhufeiniaid yng Nghymru ar bobl yr Oes 
Haearn helpu dysgwyr i werthfawrogi sut 
y datblygodd cymunedau i’r cymunedau 
sydd gennym heddiw. 

DATGANIADAU O’R 
HYN SY’N BWYSIG: 

Y DYNIAETHAU – Mae 
cymdeithasau dynol yn 
gymhleth ac yn amrywiol, ac 
maen nhw’n cael eu llywio 
gan weithredoedd a chredoau 
pobl. Mae’r adnodd hwn 
yn canolbwyntio’n benodol 
ar gysyniadau cronoleg, 
newid a pharhad, cymuned, 
hunaniaeth a pherthyn. 

CANLLAWIAU

Newidiodd cymdeithas yn yr Oes Haearn yng Nghymru 
pan oresgynnodd y Rhufeiniaid Brydain. Eu nod oedd 
tyfu’r Ymerodraeth Rufeinig trwy ddefnyddio adnoddau 
naturiol, pobl a thir fferm Cymru. Er mwyn cysylltu 
lleoedd milwrol ac aneddiadau â’i gilydd, adeiladon nhw 
ffyrdd. Tyfodd trefi o amgylch safleoedd milwrol, gyda 
thai hirsgwar, siopau ar hyd y brif stryd, a marchnad. 
Cyflwynodd y Rhufeiniaid eu diwylliant i’r trigolion lleol ac 
integreiddio Cymru i rwydwaith ehangach yr Ymerodraeth 
Rufeinig. Parhaodd y boblogaeth i fyw mewn tai crwn o’r 
Oes Haearn ar draws y dirwedd er y dylanwad Rhufeinig. 
Dechreuodd pobl adeiladu tai newydd yn arddull Môr y 
Canoldir, a elwir yn filas. 

Daeth y Rhufeiniaid â gwahanol fwydydd, planhigion, 
anifeiliaid, baddonau cyhoeddus, meddyginiaeth, 
meddygon a chrefyddau gyda nhw. Yn eu cymdeithas, 
dysgodd y bobl ar haenau uwch cymdeithas i ddarllen ac 
ysgrifennu. Daeth poblogaeth Oes Haearn Cymru dan 
ddylanwad Rhufeinig wrth iddynt fabwysiadu’r diwylliant 
newydd hwn, er bod goresgyniad y Rhufeiniaid yn 
amrywio ledled Cymru, yn bennaf oherwydd y dirwedd 
ac anhawster adeiladu ffyrdd a rhwydweithiau ar draws 
Cymru. Daeth bywyd yng Nghymru yn gymysgedd 
o ddiwylliant Rhufeinig a chyn-Rufeinig (pobl yr Oes 
Haearn), nodwedd a fyddai’n llywio diwylliant Cymru yn 
y dyfodol ar ôl i’r Rhufeiniaid adael. Mabwysiadodd yr 
Ymerodraeth Rufeinig grefydd Cristnogaeth, a olygai 
y byddai hyn yn y pen draw yn dod yn grefydd pobl 
Cymru dan ddylanwad y Rhufeiniaid. Dylanwadodd y 
grefydd hon yn drwm ar sut yr oedd cymdeithas yn cael ei 
llywodraethu yn ystod y cyfnod Rhufeinig, ac wedi hynny 
yn ystod y cyfnod Canoloesol. Unwaith y gadawodd y 
fyddin Rufeinig, ar ôl i Gymru fod yn rhan o’r Ymerodraeth 
Rufeinig am 300 mlynedd, roedd yn anodd mynd yn ôl i’r 
ffordd yr oedd bywyd cyn iddynt oresgyn oherwydd bod 
cymunedau yng Nghymru wedi dod yn ddibynnol ar yr 
Ymerodraeth. 

Un enghraifft o anheddiad Oes Haearn a feddiannwyd 
ymhellach gan y Rhufeiniaid yw Bryngaer Dinas Dinlle yng 
Ngwynedd. Roedd yn anheddiad masnachu prysur yn 
llawn tai crwn, gweithdai a chorlannau da byw ac wedi’i 
rannu gan strydoedd. Roedd y bryn naturiol a gerfiwyd 
gan rewlif yn amddiffynfa ardderchog, ac roedd ei leoliad 
ar yr arfordir yn darparu mynediad at lwybrau pysgota a 

      	 GWEITHGAREDDAU  
	 A AWGRYMIR 

1 	 •	 Dyluniwch dasg ymchwil lle 
mae’r dysgwyr yn ymchwilio i themâu 
canlynol goresgyniad y Rhufeiniaid 
yng Nghymru: Pensaernïaeth, bwyd, 
arian cyfred, iaith, amrywiaeth 
pobl, arfau, crefydd, trafnidiaeth, 
planhigion, pwysigrwydd arfordir 
Cymru a masnachu. 

Gwefannau i helpu i ddod o hyd i 
wybodaeth: 

https://www.bbc.co.uk/bitesize/topics/
zqtf34j/articles/z9j4kqt 

https://cadw.gov.wales/learn/saf-
leoedd-drwy-ganrifoedd

https://cadw.gov.wales/visit/places-to-vis-
it/segontium-roman-fort

https://www.english-heritage.org.uk/visit/
places/richborough-roman-fort-and-am-
phitheatre/history/invasion/ 

https://www.english-heritage.org.uk/visit/
inspire-me/blog/articles/what-did-the-ro-
mans-do-for-us/

https://www.bbc.co.uk/bitesize/topics/
zqtf34j/articles/z2dr4wx

2 	 Cynlluniwch drafodaeth ddosbarth 
neu dasg ysgrifenedig i ateb y 
cwestiynau canlynol:

•	 Cymharwch fywyd cymdeithasol yn 
ystod yr Oes Haearn a bywyd ar ôl 
goresgyniad y Rhufeiniaid.

•	 Trafodwch syniadau ynghylch 
hunaniaeth mewn perthynas 
â goresgyniad y Rhufeiniaid 
yng Nghymru a’r effeithiau ar y 
boblogaeth leol. Disgrifiwch sut 
helpodd y Rhufeiniaid i lywio 
cymunedau canoloesol. 

•	 Disgrifiwch ac eglurwch i ba raddau 
y dylanwadodd goresgyniad y 
Rhufeiniaid ar y Gymru gyfoes.  

https://www.bbc.co.uk/bitesize/topics/zqtf34j/articles/z9j4kqt
https://www.bbc.co.uk/bitesize/topics/zqtf34j/articles/z9j4kqt
https://cadw.gov.wales/learn/sites-through-centuries
https://cadw.gov.wales/learn/sites-through-centuries
https://cadw.gov.wales/visit/places-to-visit/segontium-roman-fort
https://cadw.gov.wales/visit/places-to-visit/segontium-roman-fort
https://www.english-heritage.org.uk/visit/places/richborough-roman-fort-and-amphitheatre/history/inv
https://www.english-heritage.org.uk/visit/places/richborough-roman-fort-and-amphitheatre/history/inv
https://www.english-heritage.org.uk/visit/places/richborough-roman-fort-and-amphitheatre/history/inv
https://www.english-heritage.org.uk/visit/inspire-me/blog/articles/what-did-the-romans-do-for-us/
https://www.english-heritage.org.uk/visit/inspire-me/blog/articles/what-did-the-romans-do-for-us/
https://www.english-heritage.org.uk/visit/inspire-me/blog/articles/what-did-the-romans-do-for-us/
https://www.bbc.co.uk/bitesize/topics/zqtf34j/articles/z2dr4wx
https://www.bbc.co.uk/bitesize/topics/zqtf34j/articles/z2dr4wx

masnachu. Cloddiwyd rhan o’r fryngaer, gan ddatgelu 
tŷ crwn 13 metr o ddiamedr. Darganfuwyd tystiolaeth 
o feddiannaeth y Rhufeiniaid pan ddatgelodd y gwaith 
cloddio ddarnau arian a chrochenwaith Rhufeinig o 
Dorset a cherrig breuan ar gyfer malu blawd bob dydd.  
Cafwyd hyd i lestri Samiaidd coch egsotig hefyd sy’n 
awgrymu bod masnachu gyda’r gaer Rufeinig gerllaw yn 
Segontiwm, Caernarfon wedi digwydd. 

Chwith uchaf: Awyrlun o 
fryngaer Dinas Dinlle gyda 
chloddiad tŷ crwn carreg 
ger ymyl y clogwyn.  

De uchaf: Cloddio’r tŷ crwn 
Brythonig-Rufeinig yn 
Ninas Dinlle.

Chwith: Adluniad o 
Ddinas Dinlle tua 1900 
o flynyddoedd yn ôl, yn 
dangos yr arfordir yn y 
cyfnod Rhufeinig.

Adluniad wedi’i greu gan 
Wessex Archaeology.


